
Bizkaiko Foru Aldundiak, Hezitzaileak Hezteko Eskolek gazteriaren eremuan egindako gizarte eta heziketa lana

ezagutu eta baikor balioztatuz, astialdiaren barruko irakaskuntza jarduera horiek lagundu eta bultzatu nahi ditu.

Horrela, eskola horiei laguntza eskaintzeko politika koherentea garatzeko, komenigarritzat jotzen du dirulaguntzak

eskatu eta emateko arautegi zehatz eta egokia ezartzea, horixe da eta, honako foru dekretu honen xedea.

Guzti horregatik, Kultura saileko foru diputatuak proposatu eta Foru Aldundi honen gobernu kontseiluak 1999.eko

martxoaren 16ko bileran eztabaidatu eta onetsi ondoren, hauxe

XEDATU DA:

1. artikulua.- xedea

1. Honako foru dekretu honen xedea, Astialdiko Hezitzaileen Hezierako Eskola Ofizialek eman ditzaten

astialdiko heziketa ikastaroak antolatzeko dirulaguntzen emakidari buruzko araudia ezartzea da.

Aipatutako dirulaguntzen emakida, konkurrentzi sinplearen sistemaz egingo da.

2. Hain zuzen ere, Begirale eta Zuzendariaren Astialdiko Heziketa ikastaroak joko dira dirulaguntzen gaitzat.

3. Astialdiko hezkuntzari buruzko ikastaroek, begiraleen ikastaroei doazkienetan gutxienez 200 orduz iraun

behar dute, gutxienez hamar (10) eta gehienez hogeitahamar (30) partehartzaile izanik eta zuzendarien

ikastaroei doazkienetan gutxienez 100 orduz iraun behar dute, gutxienez hamar (10) partehartzaile eta

gehienez hogeitahamar (30) izanik

2. artikulua.- onuradunak

Astialdiko Hezitzaileen Heziera Eskolek lortu ahal izango dituzte honako foru dekretu honetan araupetutako

dirulaguntzak, baldin eta hurrengo beharkizunak betetzen badituzte:

a) Haur eta Gazteen Astialdiko Hezitzaileen Hezierako Eskolen aintzatespen ofiziala araupetzen duen

Eusko Jaurlaritzaren Kultura Sailaren azaroaren 2ko 419/1994 Dekretuan ezarritako baldintzak

betetzea, edo aipatutako Dekretu horretako Aldibaterako Xedapenean aurreikusitako egokitze

betebeharra burutzea.

b) Haur eta Gazteen Astialdiko Heziketa Jardueretarako Begirale eta Zuzendarien hezitze ikastaroei eta

euretan partehar-tzeari buruzko Eusko Jaurlaritzaren Kultura Sailaren azaroaren 2ko 419/1994

Dekretuan eskatutako beharkizunak bete-tzea.

c) Zerga eta Gizarte Segurantzarekingo betebeharrak eguneratuta dituztela agiri bidez benetakotzea.

d) Euren jardutze eremua Bizkaia Lurralde Historikoa izatea.

e) Euren baltzu eta zerga egoitza Bizkaian izatea.

f) Deialdi hau 1998. ekitaldirako araupe-tzen dueneko apirilaren 7ko 47/1998 Foru Dekretuko hirugarren

xedapen gehigarrian ezarritako konpromezua betetzea.

3. artikulua.- erantsi beharreko dokumentazioa.

Doakien Eskolek euren eskabideei honako agiri hauek erantsiko dizkiete:

a) Dirulaguntzaren gai izango den egitarauaren azalpena, Foru Dekretu honen 1. eraskinari dagokion

ereduaren arabera.

b) Sarrera eta gastuen aurrekontu xehekatua, Foru Dekretu honen 1. Eraskinari dagokion ereduaren

arabera.

c) Galdera sorta, Foru Dekretu honi II. erantsitako eredu ofizialaren arabera, bere atal guztiak betez.

d) Gizarte Segurantzarekingo betebeharrak egunean dituela egiazta dezan Gizarte Segurantzaren

Bizkaiko Diruzaintza Nagusiak egindako ziurtagiria eta zergabidezko betebeharrak egunean dituela

egiazta dezan Ogasun eta Finantzen Sailak egindako ziurtagiria.

4. artikulua.- epeak

1. Eskabideak Foru Dekretu honen eraskin gisa agertzen den eredu ofizialean aurkeztu ahal izango dira

Errekalde Zumarkaleko 30eko 1. solairuan, Bizkaiko Foru Aldundiaren Kultura Sailaren Gazteri Zerbitzuan

(astelehenetik ostiralera bitartean 8,30etatik 13,30etara) edo bestela, azaroaren 26ko 30/92 Legeko 38-4

artikuluan zehazten den moduan, epea 1999.eko apirilaren 23ra artekoa, hori barruan, izango delarik.

2. Eskabideak behar bezala beteta egon ez daitezenean edo Foru Dekretu honetan eskatutako

dokumentuetariko baten bat aurkeztu gabe egon dadinean, doakionari errekerimendua egingo zaio hamar

(10) eguneko epean hutsunea zuzendu edo beharrezko dokumentuak aurkez ditzan, horrela egiten ez badu

eskabidea gaitz iritzi eta tramite gehiagorik egin gabe artxibatu egingo dela jakineraziz..

3. Errekerimendu hori Ogasun eta Gizarte Segurantzaren ziurtagirien aurkezpenari buruzkoa izan dadinean,

eskabideak aurkezteko jarritako epearen barruan zorrik ez dutela azal dezaten errekerimendua egin ondoren

aurkeztutako ziurtagiriak bakarrik onartuko dira. Zorra epe horretatik kanpo likidatu dela adieraz dezaten

ziurtagiri guztiak ez dira balioz-kotzat joko eta eskatzailea inola ere ez da onuradun izango.

Zerga-betebeharrak eta Gizarte Segurantzarekingoak eguneratuta izatean datzan egoera horri emakida egin

arte eutsi behar izango zaio, bestela aurreko zatian adierazitako ondorioak aplikatuko dira.

4. Beharrezkotzat jo dadinean, Bizkaiko Foru Aldundiak, Eskolei, aurkeztutako eskabideak ebazteko

beharrezkotzat jo dezan dokumentazio osagarria eskatu ahal izango die, hori betetzeko hamar (10) eguneko

epe berria jarriz, hori betetzen ez bada gaitz iritzitakotzat joko delarik.

5. artikulua.- irizpideak

Dirulaguntza honako irizpide hauek kontuan hartuta gauzatuko da:

a) Zenbatekoaren kalkulua bostehun mila (500.000) pezeta ezin gaindi dezaken hasierako kopuru

finkoak zehaztuko du, astialdiko eskola gisako aintzatespenaren zioz. Kopuru hau gehitu egingo da

egin beharreko jardueren gastuen aurrekontuaren araberako portzentaian, hura bermatu ondoren

%3a gaindituko ez duelarik eta euren oihartzun eta garrantzian oinarriturik finkatuko delarik.

b) Lehengo kopuruaren kalkulua gehitu egingo da, honako irizpide hauen arabera, antolatzen den

ikastaro bakoitzeko kopuru bat emanaz: ikastaro mota, emango deneko hizkuntza, ikastaro guztien

kopurua, eta ikastaroko partehartzaileen kopurua, baldin eta Foru Aldundiak egingo dituen ikuskapen

egokietan lortu daitezen datuen arabera, eta foru dekretuan ezarritako aurrekontuetako mugen

eretzean.

6. artikulua.- ebazpena

1. Eskabideak Kulturako foru diputatuak ebatziko ditu aurkez daitezenetik hasi eta hiru hilabeteko epearen

barruan, Kirol eta Gazteriko zuzendari nagusiak proposatuta, beti ere aurretik Gazteri zerbitzuak txostena

emango duelarik.

2. Epe hori bukatu ondoren eskabideekiko erabaki berezirik jaso ez bada, horiek gaitz iritzitakotzat joko dira,

gero modu bereziz ebatziak izan daitezenaren kaltetan gabe.

3. Dirulaguntza emateko kontuan izandako baldintzaren baten aldaketak, eta dena dela, aldiberean estatu edo

nazioarte mailako beste Administrazio edo Erakunde publiko edo pribatuek emandako beste dirulaguntza edo

laguntza batzuk lortzeak, emakidari buruzko ebazpenaren aldakuntza ekar dezake.

Foru Dekretu honen bitartez araututako dirulaguntzei doazkien zenbatekoa, bera bakarrik edo beste dirulaguntza

edo laguntzaren batekin batera, inola ere ez da izango onuradunak gara dezan jardueraren kostua baino

haundiagoa.

7. artikulua.- ordainketa

1. Dirulaguntzaren jakinerazpena egin eta berehala, Gazteria Zerbitzuak ordainketa Ogasun eta Finantzako Foru

Sailaren aurrean tramitatuko du, eta onuradunei ez zaie horretarako inolako bermerik eskatuko

Dirulaguntzei doazkien betebeharrak aitortu eta ordainketa egin baino lehen, onuradunek zerga betebeharrak

eta Gizarte Segurantzarekingoak eguneraturik dituztela egiaztatuko da.

2. Horren egiaztapena egin ondoren onuradunen batek zorren bat badauka, errekerimendua egingo zaio hamar

(10) eguneko epearen barruan zor hori likida dezan, hori egiten ez badu dirulaguntza jasotzeko eskubidea

galdu egingo duela jakineraziko zaiolarik.

8. artikulua.- konpromezuak

Foru Dekretu honen babespean emango diren dirulaguntzen onuradunek honako betebehar hauek bete behar

izango dituzte:

1. Eskolek Bizkaiko Foru Aldundiko Kultura Sailak edonoiz eska diezaieken informazioa emateko konpromezua

har-tzen dute.

2. Eusko Jaurlaritzaren Kultura Sailaren azaroaren 2ko 419/1994 Dekretuak ezar-tzen duen moduan emandako

ikastaroetariko bakoitzari dagokion ikastaro amaierako egiaztatze.memoria, dirulaguntzaren gai izan den

ikastaroa garatzerakoan egin daitezen programa, iragarki-kartel, liburuxka eta argitalpen edo izaera grafikozko

beste edozein agiriren aleekin batera aurkeztuz, ale horietan Bizkaiko Foru Aldundiko Kultura Sailaren

dirulaguntza jaso dela adieraz dezan idazkuna bereziki jarri behar izango delarik

3. Emandako dirulaguntzaren gastu erabilpena ziurtatzea, horretarako dirulaguntzaren gai izan diren ikastaroei

dagozkien sarrera eta gastuen behin betiko eta xehekatutako likidazioa aurkeztuko delarik eskolaren

oniritziarekin; sarreren azalpenean jasotako dirulaguntza jarri beharko da bereziki, jasotako zenbatekoz-koak

izan daitezen gastu ziurtagiriak erantsiz.

Arikulu honetako 2 eta 3. zatietan aipatutako memoria eta dokumentuak aurkezteko epea 1999.eko

abenduaren 30ean bukatuko da.

4. Administrazio emalearen, Ogasun eta Finantza Sailaren eta Herri Kontuen Euskal Epaitegiaren egiaztapen

tramiteen menpean jartzea.

5. Estatu edo nazioarte mailako beste administrazioren edo erakunde publikoren batengandik helburu

berbererako beste dirulaguntza edo dirulaguntzak lortu baditu, emakida egin duen erakundeari jakineraztea.

9. artikulua.- itzulketa

1. Onuradun izan daitezen eskolek, jarraian adierazten diren kasuetan, dirulaguntza gisa jasotako zenbatekoak

itzuli egin beharko dituzte:

a) Zuriketa betebeharra bete ez dezatenean.

b) Dirulaguntza horretarako eskatutako baldintzak bete gabe lor dezatenean.

c) Emandako dirulaguntzari doakion helburua bete ez dezatenean.

2. Dirulaguntzaren gai izan dadin jarduerari dagokion kostua kontuan izanik finantzaketa gehiegi izatea ere,

dirua itzul-tzeko zio izango da.

10. artikulua.- zehapen-erregimena

1. Onuradunari, urriaren 14ko 10/1997 Foru Arauko "Laguntza eta dirulaguntzen alorreko hauste eta zigorren

araubidea" delako VII Tituluko II Kapituluan aurreikusten diren hausteetariko baten bat egiten badu, bere

bitartez Zehatzeko Ahalgoa egikaritzeko Prozedurari buruzko Araudia onartu zeneko abuztuaren 4ko

1398/1993 Errege Dekretuan xedatzen denarekin bat etorriz zehapena jarriko zaio.

2. Zigorra jartzeak ez du dirulaguntza gisa behar ez den eran jasotako zenbatekoa itzultzeko betebeharrarekin

zerikusirik izango.

XEDAPEN GEHIGARRIAK

Lehena.-

Kulturako foru diputatuari, honako foru dekretu hau garatzeko behar diren xedapenak eman ditzan ahalmena

ematen zaio.

Bigarrena.-

Deialdi honetan azaltzen diren dirulaguntzak emateko, aurrekontuetan ezarritako muga, 1999. urtean indarrean

dagoen aurrekontuko (451.00/ 450.203/ 04.02) partidaren pentzutangoa den eta bere kontrabalioa LAROGEITA

HAMASEI MILA EHUN ETA HIRUROGEITA BAT KOMA LAROGEITA HEMERETZI (96.161,94) Euro diren

HAMASEI MILIOI (16.000.000) pezetako kopuruak zehaztuko du.

Hirugarrena.-

1999-2000 ikasturterako haur eta gazteen begirale eta zuzendarien astialdiko heziketa ikastaroak antola di-tzaten

eskolek, Eusko Jaurlaritzako Kultura Sailaren azaroaren 2ko 419/1994 Dekretuaren babespean aintzatetsiak eta

dirulaguntzaren gai izan nahi duten ikastaroei buruzko egitarauak aurkezteko izango duten epea 1999.eko

urriaren 22ra artekoa izango da, hori barruan dela, eta egunak, ikastaro motak, ikastaroak emango dituzten

irakasleek eta horiek egingo direneko tokiak azaldu beharko dira Biz-kaiko Foru Aldundiko Gazteri Zerbi-tzuak

burutzen duen ikuskapena errazteko.

Aipatutako dataz gero aintzatetsiak izan diren Eskolek, egingo dituzten ikastaroei hasiera eman baino lehen

aurreko zatian ezartzen diren betekizunak bete beharko dituzte.

AZKEN XEDAPENA

Foru Dekretu hau "Bizkaiko Aldizkari Ofizial"ean argitara dadineko egunean  jarriko da indarrean.

Bilbon emana, 1999.eko martxoaren 16an.

Kulturako Foru Diputatuak

Tomás Uribeetxebarria Maiztegi

Bizkaiko Ahaldun Nagusiak

Josu Bergara Etxebarria


